Уставна, законодавна и институционална рамка и дефиниција на дискриминација

1.         Во извештајот на државата -членка (CEDAW / C / MKD / 6, став 5-6) 1, се наведува дека Законот за еднакви можности на жените и мажите од 2012 година експлицитно забранува сите форми на дискриминација и дека нивото на усогласеноста на домашното и европското законодавство е надградена. Ве молам објаснете кои конкретни одредби од Законот се усогласени и дали ги опфаќаат сите форми на дискриминација на жените, вклучувајќи ги и директните и индиректните, како и пресечните форми на дискриминација, вклучително и попреченоста, возраста, етничките, верските, сексуалните и другите малцинства, и во двете јавната и приватната сфера. Ве молам исто така, објаснете како домашното законодавство го дефинира "вознемирувањето" и "сексуалното вознемирување". 

1. Во Законот за еднакви можности на жените и мажите (ЗЕМЖМ),, согласно  Директива на Советот 2000/78  потполно се усогласени: член 2, член 4 став 1 точка 2, 4, 5, 6,  потоа член 7, член 20 став 1, член 22, член 33, член 36.
Со Директива 2002/73 усогласени се: член 4 став 1 точка 2, 4, 5, 6, 7 и став 2 од истиот член, понатаму член 18,  член 20 став 1, член 33 и член 36.
Со Директива бр. 2004/113/ЕЗ на Советот усогласен е членот 3 став 2.
Овој Закон се применува во јавниот и приватниот сектор. Во членот 3 е наведена забраната од дискриминација, вознемирување и сексуално вознемирување врз основа на пол  во јавниот и приватниот сектор во областите на вработувањето и трудот, образованието, науката и спортот, социјалната сигурност, вклучувајќи го и подрачјето на социјалната заштита, пензиското и инвалидското осигурување, здравственото осигурување и здравствената заштита, правосудството и управата, домувањето, јавното информирање и медиумите, информатичко-комуникациските технологии, одбраната и безбедноста, членувањето и дејствувањето во синдикални организации, политички партии, здруженија и фондации, други организации засновани на членство, културата и други области определени со овој или друг закон.

Во овој закон  по основ на пол дефинирана е  дискриминацијата, директна и индиректна дискриминација, вознемирување, сексуалното вознемирување.
 Основите по кои е забранета дискриминацијата се: пол, раса, боја на кожа, род,  припадност на маргинализирана група, етничка припадност, јазик, државјанство, социјално потекло, религија или верско уверување, образование, политичка припадност, личен или општествен статус, ментална и телесна попреченост, возраст, семејна или брачна состојба, имотен статус, здравствена состојба или која било друга основа
.
Одредбите од Законот во кои се дадени поимите кои се користат во овој Закон во однос на еднаквов третман,  дефинирањето на директната и индиректната  дискриминација,  вознемирувањето врз основ на пол  дефинирано како „несакано однесување поврзано со полот на едно лице, чија  цел или последица  е повреда на достоинството на едно лице и создавање застрашувачка, непријателска, деградирачка, понижувачка или навредлива атмосфера“, и сексуалното вознемирување врз основ на пол, дефинирано како „ ... каков било облик на несакано вербално, невербално или физичко однесување од сексуален карактер, чија цел или последица е повреда на достоинството на едно лице, особено кога се создава застрашувачка, непријателска, деградирачка, понижувачка или навредлива атмосфера“  (чл.4 став (1) точка 2, 4, 5, 6, 7). Со усвојувањето на новиот Закон за спречување и заштита од дискриминација се предвидува   измени и дополнување на Законот за еднакви можности на жените и мажите во однос на основите на дискриминација, односно внесување на сексуална ориентација и родов идентитет како основи за дискриминација и ќе се воведе интерсекциска дискриминација  како посебен облик на дискриминација.
2.          Ве молиме дадете информации за тековниот статус на иницијативата за измена на Законот за спречување и заштита од дискриминација (став 7). Во согласност со обврските на државата членка според членовите 1 и 2 од Конвенцијата и во согласност со целта 5 за одржлив развој, целта 5.1 да се стави крај на сите форми на дискриминација против сите жени и девојки во сите полиња, ве молиме наведете дали се однесува на родовото базирано насилство и да обезбеди информации за механизмите за заштита. Ве молиме исто така, објаснете дали новата антидискриминациска легислатива експлицитно ќе ја забрани дискриминацијата врз основа на сексуалната ориентација и родовиот идентитет.

2.  Новиот Закон за  спречување и заштита од дискриминација во мај 2018 е ставен во фаза на усвојување  од страна на Владата на Република Македонија, а потоа и од Собранието на Република Македонија. Во основите на  новиот предлог текст на Законот се додаваат сексуална ориентација и родов идентитет како основи за дискриминација. Во однос на членовите 1 и 2 од Конвенцијата, новиот текст на Законот е усогласен со истите, односно предвидената дефиниција за дискриминација како и законот во целост се однесуваат подеднакво на сите физички и правни лица и ниту една група не се издвојува посебно.  Родовото базирано насилство не се третира во овој закон. Во однос на родово базирано насилство види Точка 8.
Пристап до правда
3.    Се наведува дека Законот за бесплатна правна помош и мерките за спроведување имаат подобрен пристап до правдата за обесправените групи на жени (став 17). Ве молиме наведете информации за човечки и финансиски ресурси за програмите за правна помош и за кампањите за дисеминација за промовирање на свеста за законот. Ве молиме исто така, дадете информации за ефективноста на законот во обезбедувањето пристап до правдата до жените жртви на родово базирано насилство, врз бројот на пријави и одобрени барања за бесплатна правна помош во 2016 и 2017 година, особено во однос на жените жртви на семејно насилство .

3.Согласно податоците на Министерството за правда:
Во 2016 година одобрени се 9 барања за бесплатна правна помош на жени жртви на домашно насилство, а 2 се одбиени.

Во 2017  година 16 барања се одобрени, а 3 се одбиени.

Министерството за правда во соработка со Адвокатската комора, Нотарската комора, Комора на медијатори и Комора на извршители квартално организира денови на бесплатен правен совет за сите граѓани за прашања од областа на медијацијата, адвокатурата, нотаријатот и извршувањето.
Согласно Извештајот за примена на Законот за бесплатна правна помош :

-Во 2016 година од Буџетот на Министерството исплатени се вкупно 829.753,00 денари на 39 адвокати и 5 овластени здруженија вклучени во постапката на давање бесплатна правна помош. 
На овластените здруженија за дадена претходна правна помош извршена е  исплата на средства во износ од 16.500 денари , а исплатената награда на адвокатите за дадена правна помош изнесува 813.253,00 денари. 

-Во 2017 година од Буџетот на Министерството исплатени се вкупно 1.386.297,00 денари. на 30 адвокати и 6 овластени здруженија вклучени во постапката на давање на бесплатна правна помош.

На овластените здруженија за дадена претходна правна помош извршена е исплата на  средства во износ од 26.400,00 денари, а исплатената награда  на адвокатите за дадена правна помош изнесува 1.359.897,00 денари. 
Национална машинерија за унапредување на жените
4.   Со оглед на обврските на државата членка според член 3 од Конвенцијата и Општата препорака бр. 6 за ефективна национална машинерија и публицитет (1988) и нејзината заложба за постигнување на целта 5 за одржлив развој, ве молиме објаснете кои мерки се преземени за да се обезбеди ефективно спроведување на Законот за еднакви можности на жените и мажите (LEOWM), вклучително и преку распределба на средства и следење на неговото влијание. Ве молиме дадете компаративни податоци за годишните буџетски доделувања до Секторот за еднакви можности на Министерството за труд и социјална политика и за други активности и програми за родова еднаквост. Ве молиме, исто така, дадете детални информации за преземените мерки за да се обезбеди независност, ефективност и мандати во корист на родова еднаквост на Комисијата за спречување и заштита од дискриминација и Канцеларијата на народниот 

правобранител, во согласност со принципите кои се однесуваат на статусот на националните институции (Париски принципи, резолуција на Генералното собрание 48/134 од 20 декември 1993 година). Ве молиме дадете информации за предлог -измените на Законот за народниот правобранител.

4. Механизмите за родова еднаквост се востановени согласно ЗЕМЖМ.  Во структурата на националните механизми за родова еднаквост, значајна улога има  Комисијата за еднакви можности на жените и мажите во  Собранието на Република Македонија.
 Заедно со Клубот на пратенички, овие тела, придонесуваат кон унапредувањето на еднаквите можности на жените и мажите  во процесите на одлучување. 

Во сите министерства од редот на државните службеници има назначено координатор и заменик координатор за еднакви можности на жените и мажите, коишто имаат со закон предвидени обврски и одговорности.
  
На локално ниво формирани се : комисии за еднакви можности на жените и мажите (во рамки на советите на локалната самоуправа, составени од советници со мандат од 4 години), и координатори за еднакви можности на жените и мажите (државни службеници, вработени во единицата на локална самоуправа).
Сите имаат законската обврска за имплементација на ЗЕМЖМ, на стратешките документи од областа на родовата еднаквост и за инкорпорирање на  родовата перспектива во своите стратешки документи, во стратешки планови и буџети, на национално и на локално ниво.
Механизмите за родова еднаквост се вклучени во процесот за внесување на родовата компонента во сите фази на буџетскиот процес: планирањето, донесувањето, спроведувањето и неговото ревидирање.
Органите на државната управа и 20 единици на локалната самоуправа се вклучени во процесот на родово одговорно буџетирање кое во наредниот период ке стане законска обврска на сите.
За  Секторот еднакви можности од Буџетот на Министерството за труд и социјална политика  во периодот 2007 до 2015  биле обезбедени средства само за платите на вработените. Во 2016 и 2017 буџетот   изнесувал 890.000 денари. Буџетот за  2018 година е намален  за 510.000 денари и за спроведување на активностите од стратешките документи се доделени  380.000,00 денари. Поголемиот дел од активностите се спроведуваат со донаторски средства. 
Членовите на Комисијата за заштита од дискриминација се именувани од Собранието на Република Македонија по претходно објавен јавен конкурс.  Комисијата за заштита од дискриминација е самостоен и независен орган која работи во согласност со надлежностите утврдени со  законот за спречување и заштита од дискриминација. При изборот на членовите на Комисијата да се има предвид принципот за соодветна и правична застапеност.
Во 2016 година донесени се измени и дополнувања на  Законот за Народниот правобранител кои се во насока на исполнување на критериумите за Национална институција со статус А. 

Овие измени имаат за цел:

1.Усогласување на Законот за Народниот правобранител со Париските принципи за национални институции за човекови права  преку: воведување на промоција на човековите слободи и права, овозможување на плурализам и зајакнување на независноста на институцијата и финансиската независност на институцијата Народен правобранител. Се воведува плуралистички пристап во изборот на раководните функции во институцијата, особено во делот на изборот на заменици на Народниот правобранител. Позицијата Народен правобранител јавно се објавува односно се уредува со  распишување јавен оглас за Народниот правобранител и неговите заменици. 

2.Усогласување со одредбите на Факултативниот протокол кон Конвенцијата против тортура и друг вид на сурово, нечовечно или понижувачко постапување или казнување што ќе овозможи натамошно јакнење на надлежноста на Народниот правобранител како Национален превентивен механизам против тортура,

3.Воведување обврска годишниот извештај на Народниот правобранител да содржи и препораки за надминување на констатираните состојба. Исто се воведува вклученост на Собранието и Владата за одговорно постапување по препораките на Народниот правобранител како и известување за спроведување на конкретните мерки и

4.Овозможување  институцијата  Народен правобранител  да има инфраструктура  која  е  соодветна  да  може  да  ги  извршува своите активности. Се предвидува Годишните планови за вработување согласно закон да ги донесува Народниот правобранител без претходна согласност или мислење пропишано со закон. 

Воедно се изврши усогласување на одредбите со препораките на Европската Комисија
.

При тоа:  

-Народниот правобранител добива овластување во рамките на надлежноста да поднесе барање до Постојната анкетна комисија за заштита на слободите и правата на граѓанинот во Собранието на Република Македонија за испитување на случаи на повреда на уставните и законски права и преземање мерки. Се воспоставува обврска Комисијата за заштита на човековите слободи и права да го разгледа барањето на Народниот правобранител за испитување на случаи на повреда на уставните и законски права и да поднесе извештај за истото а Собранието да утврди мерки, 

-се доуредуваат одредбите за прекршочна одговорност во случаи на попречување на работата на Народниот правобранител што ќе биде во насока на јакнење на механизамот на спроведување на препораките на НП и

-се воспоставува дополнителен механизам што ќе овозможи спроведување на посебните извештаи во врска со попреченоста на работата на Народниот правобранител и за непочитување и неспроведување на неговите барања, предлози, мислења, препораки или укажувања;

Времени специјални мерки
5.            Освен информациите за времени специјални мерки насочени кон зголемување на политичкото и економското учество на жените (став 32-33, 37-41, 105,145-150, 155-160), наведете ги информациите за различните привремени специјални мерки усвоени или предвидени за забрзување на постигнувањето на суштинска еднаквост на жените и мажите во областите на јавниот и политичкиот живот, образованието и вработувањето, особено во однос на обесправените групи жени, вклучувајќи ги и Ромите и жените од руралните средини и жените со посебни потреби. Ве молиме дадете информации за причините за повлекување на посебните мерки за охрабрување на жените да аплицираат за државни земјоделски субвенции од Стратегијата за рурален развој 2007-2013.
5.  Во однос на политичкото учеството на жените во Изборниот Законик  е воведена квота од 40% учество на листите за кандидати на помалку застапениот пол на кандидати за пратеници и кандидати за членови на совет на општините и градот Скопје. Тоа значи дека на секои три места најмалку едно место му припаѓа на помалку застапениот пол и дополнително уште најмалку по едно место на секои десет места.  Види точка 12. Во однос на жените Ромки, Министерството за труд и социјална политика изработи  и усвои Национален акциски план за зајакнување на положбата на Ромската жена во општеството 2016-2020 кој содржи посебни мерки и активности кои се однесуваат на жената Ромка. Во однос на жените од руралните средини донесена е нова  Национална Стратегија за земјоделството и руралниот развој за период 2014-2020 која содржи поглавје за подобрување на положбата и улогата на  жените од руралните средини. Во однос на учеството на жените во активните мерки за вработување види Анекс 1.
Стереотипи
6. Државата членка признава дека и покрај програмите за сензибилизација на медиумските професионалци (став 76 и 77), прашањата за родова еднаквост и промовирањето на нестереотипниполови сексуални односи практично се отсутни во медиумите и жените се објективизирани и прикажани во традиционални улоги. 

Ве молиме објаснете кои чекори презеде Агенцијата за аудио и аудиовизуелни медиуми или други засегнати државни органи за решавање на дискриминаторските стереотипи за улогите на жените и мажите во семејството и во општеството. 

6. Како корективни мерки, во рамките на својата обврска да следи дали радијата и телевизиите ги почитуваат законските обврски, Агенцијата во два наврати констатираше дека се емитувани програми во кои не се почитува еднаквоста на правата врз основа на пол: 
- Во ноември 2017 година, констатираше дека три радио станици, преку заедничка кампања наменета за, како што се велеше, „сите пре-еманципирани жени“, шират дискриминација врз основа на пол, мизогинија и сексизам. За наодите ги извести трите медиума, објави соопштение во кое ја информираше јавноста и испрати претставка до Комисијата за заштита од дискриминација. Радијата веднаш престанаа да ја емитуваат кампањата. Оваа кампања беше повод, Комисијата за еднакви можности на Собранието на РМ, на 16 ноември да одржи јавна расправа на тема: Говор на омраза во медиумите насочен кон жените, во која учествуваше и Агенцијата. 

- Во февруари 2018 година, кај една национална ТВ станица констатираше дека во информативна емисија се изнесени ставови кои претставуваат стереотипизирано претставување на половите и на родовите улоги, конкретно поврзани со жените и нивниот брачен статус, што е спротивно на професионалното начело за еднаквост на слободите и правата независно од полот. Извештајот беше објавен и медиумот беше известен.

Што се однесува до едукативниот дел, Агенцијата ја преведе на македонски и на албански јазик Препораката ЦМ/Рец(2017)9 на Советот на Европа за родова еднаквост во аудиовизуелниот сектор донесена во септември 2017 година. Таа беше презентирана пред медиумите, граѓанскиот сектор и други заинтересирани чинители во декември 2017 година и е достапна на веб страницата на регулаторното тело www.avmu.mk 
Во почетокот на 2018 година, Агенцијата изработи и промовираше 2 ТВ и еден радио спот од кампањата „Сексизмот понижува“ чија цел е надминување на сексизмот во медиумите. Спотовите беа објавени на веб страницата, на Фејсбук профилот и на Јутјуб каналот на АВМУ и им беа понудени на медиумите да ги емитуваат. До крајот на март, беше добиена повратна информација дека ТВ спотовите ги емитувале две национални ТВ (едната ги титлуваше на албански) и две локални ТВ, додека радио спотот го емитувала една национална и една локална радио станица. Тие сè уште се емитуваат на поголем број медиуми. На Јутјуб каналот, едниот од ТВ спотовите има 780 прегледи, другиот 721. Првиот има и 1003 прегледи на Фејсбук профилот, а другиот 496. Радио спотот на Јутјуб е преслушан 761 пат.

На 1 март 2018 година, Агенцијата ги претстави резултатите од Истражувањето за родот во телевизиските програми во 2017 година, кое овој пат е објавено и во тријазична публикација (на македонски, албански и англиски јазик) насловена „Родот во телевизиските програми – резултати од истражувањата во 2017 година“ (https://tinyurl.com/y9wfrezg). 

На 28 март 2018 година, беше промовирана уште една публикација „Родот на телевизија: Збирка годишни истражувања за третманот на родовите прашања и за начинот на претставување на жените и мажите на националните ТВ станици (2012-2016), со споредбени показатели“ – објавена на македонски, албански и англиски јазик. Притоа, беа презентирани наодите од мета-анализата во која се даваат споредбени показатели од истражувањата 2012-2016 (онаму каде што споредбата е можна), анализите на структурата на вработените во аудиовизуелниот сектор, истражувањата за ставовите на публиката за радио и телевизиските програми и податоци за родовата структура на сопственоста на телевизиите. Ова е прва ваква анализа во Македонија (http://avmu.mk/wp-content/uploads/2018/04/Collecton-2012-2016.pdf).

Агенцијата, и во 2017 година ја изготви редовната анализа за структурата на вработените во аудиовизуелниот сектор, која дава и родово разделени статистички податоци, и ги запозна заинтересираните чинители со резултатите.

Сите свои анализи, Агенцијата ги доставува и до Собранието на РМ и до Министерството за труд и социјална политика со цел да помогнат при креирањето на политиките за родова еднаквост.
7.          Во врска со Општата препорака бр.36, ве молиме наведете дали обуката на наставниците е родово чувствителна, кои училишни наставни програми се разгледани и со соодветните резултати и дали наставни материјали за сите нивоа на образование ги промовираат женските права и родовата рамноправност како ненасилна машкост. Ве молиме исто така, наведете ги мерките кои се преземаат за поддршка на жените и девојките кои сакаат да изберат нетрадиционални патеки за кариера, како што се полициските и царинските области.

7. Согласно чл. 6 став 4 и 5 од Законот за еднакви можности на жените и мажите  („Службен весник на РМ“ бр.6/12 и  бр.166/14), oрганите на државната управа надлежни за вршење на работите од областа на образованието и трудот, установите кои вршат едукација и професионална обука се должни да вршат редовна  анализа на содржините на наставните планови, програми и учебниците од аспект на унапредување на еднаквите можности на жените и мажите. За таа цел направена е анализа на наставниот план, програма и учебникот по македонски јазик за второ одделение. Целта е  да се увиди во колкава мера  во училиштата постојат стереотипни размислувања и да ја поттикнеме идејата за вклучување на родовите прашања во училиштата кои  во рамки на училишните активности би  придонеле во надминување на традиционалните сфаќања и предрасуди за машко-женските улоги и активности.
Анализата покажа дека во учебникот се нагласени стереотипите за улогата на жената во приватната сфера давајќи и позитивни вредности како домаќинка, во грижата за домот и децата, во готвењето, како и особините на нежност и чувствителност. Машките ликови и во текстовите и во илустрациите  претежно се претставени во јавната сфера со професии како доктор, заболекар, работник, учител. Една од препораките е отстранувањето на стереотипното прикажување на родовите улоги/професии и охрабрувањето на разновидноста, индивидуалноста, солидарноста и креативноста независно од полот. Еднакво да се про​мовира присуството на мажите и жената како во јавната, така и во приватната сфера. Учебникот треба да ги земе предвид и аспектите каде, како и зошто искуствата, достигнувањата и придо​несот на жените и девојчињата се исклучени од вештините што се ценети во општеството.  
И покрај тоа што нема посебни мерки кои се однесуваат за поддршка на жените и девојките кои сакаат да изберат нетрадиционални патеки за кариера, како што се полициски и царински области учеството на жените е значително.  
Родово базирано насилство против жените
8.  Во согласност со Општата препорака бр. 35 за родово насилство за ажурирање на Општата препорака бр. 19 и целта 5.2 на целите за одржлив развој, за елиминирање на сите форми на насилство врз сите жени и девојки во јавната и приватната сфера, ве молиме да дадете информации на Законот за спречување и заштита од семејно насилство од 2014 година и на подзаконските акти, мерките за нејзино извршување и сите пречки што се среќаваат при неговото спроведување. Ве молиме наведете дали државата членка планира да го измени Законот со цел да го прошири својот опсег на штетни практики против девојчињата, како што е раниот брак. Ве молиме дадете ажурирани информации за постигнатиот напредок во однос на усвојувањето на Националната стратегија за превенција и заштита од семејно насилство, воспоставувањето на Националното тело за семејно насилство и усвојувањето на протокол за соработка меѓу релевантните органи што преземаат мерки за спречување и заштита од семејно насилство (став 55). Ве молиме дадете информации за условите под кои се криминализира брачното силување и дали дефиницијата за силување е базирана на недостиг на согласност, а не на отпорност на сила.

8. Во 2015 година влезе во сила Законот за превенција, спречување и заштита од семејно насилство и е првиот посебен систематски закон во оваа област, со кој  се унапредува и  воспоставува целосен и координиран систем за делување на ниво на превенција, спречување и заштита од семејното насилство преку: 

· континуирано преземање на мерки од сите релевантни чинители на национално и локално ниво во делот на превенцијата од семејно насилство, подигање на свесноста и сензибилизирање на општата и стручната јавност 

· подигнување на нивото на одговорноста за итно, должно и ефикасно делување на службените лица и институциите за спречување на семејното насилство

· обезбедување на потребна, ефикасна и ефективна заштита на жртвите, согласно нејзините  потреби и интереси. 
Со Законот за превенција, спречување и заштита од семејно насилство  се уредува одговорното и должно постапување на институциите и здруженијата, нивната меѓусебна координација и соработка, заради превенирање и спречување на семејното насилство и обезбедување на заштита на жртвите.

За успешна имплементација на одредбите од Законот за  превенција, спречување  и заштита од семејно насилство, беа донесени пет подзаконски акти од страна на надлежните институции и тоа:  2- Министерството за труд и социјална политика, 2-Министерството за внатрешни работи   и 1-Министерство за здравство.

 Со овие подзаконски акти  се утврдува начинот на спроведување  и следење на мерките на заштита од семејно насилство,  проценката на ризикот по животот и  телесниот интегритет на жртвата и ризикот од повторување на насилството, начинот на извршување на изречените  привремени мерки за заштита на жртвата на семејно насилство  и членовите на нејзиното семејство и  начинот на извршување на привремената мерка за заштита од семејно насилство.

Во 2015 година усвоен е и Протокол за меѓусебна соработка на надлежните институции и здруженија за заштита и спречување од семејно насилство. Протоколот за меѓусебна соработка на надлежните институции и здруженија за заштита и спречување од семејно насилство се донесe заради сеопфатно и ефикасно преземање на мерки за превенција, спречување и заштита од семејно насилство во Република Македонија, во согласност со националната регулатива од оваа област. Со овој протокол се обезбедува ефикасна и успешна соработка на надлежните институции и здруженија заради заштита, помош и поддршка на жртвите на семејно насилство, како и обезбедување на третман на сторителите на семејно насилство. Протоколот ги уредува видовите, начинот и содржината на соработката помеѓу надлежните субјекти при преземањето на мерки за превенција, спречување и заштита на жртвите од семејното насилство и преземање на законски мерки против сторителите на семејното насилство.
Со Законот за превенција, спречување и заштита од семејно насилство предвидено е формирање на Национално координативно тело против семејно насилство, со мандат од пет години. Во 2017 година Владата на Република Македонија, формираше Национално координативно тело против семејно насилство.  Со ова  тело претседава министерот за  труд и социјална политика. Членови на Националното координативно тело против семејно насилство се претставници од релевантните институции: Министерство за труд и социјална политика, Министерство за внатрешни работи, Министерство за здравство, Министерство за правда, Министерство за образование и наука,   Собранието на Република Македонија, Судски совет на Република Македонија, Советот на Јавни обвинители на Република Македонија, Народен  правобранител и  граѓански здруженија.  Со  Ратификацијата  на  Конвенцијата на Совет на Европа за спречување и борба со насилство спрема жената и домашно насилство (Истамбулска Конвенција),  ова Националното координативно  има голема улога  во сеопфатен пристап и мултидисциплинарен одговор во справувањето со насилство врз жената и семејно  насилство во Република Македонија..

Исто така Република Македонија во 2017 година ја ратификуваше  Конвенцијата на Советот на Европа за спречување и борба против насилството врз жените и домашното насилство. По ратификацијата на Конвенцијата на Совет на Европа за спречување и борба со насилство спрема жената и домашно насилство подготви предлог текст  на Национален акциски план за спроведување на Конвенцијата, во кој се предвидува донесување на посебен Закон за родово базирано насилство кој ќе биде во согласност со Конвенцијата.

Со Законот за семејството, покрај другите прашања се уредува бракот и семејството, односите во бракот и семејството и одредени облици на посебна заштита на семејството. Види точка 22.
По однос на Националната стратегија за превенција и заштита од семејно насилство, беше  изготвена  нацрт верзија на истата, но со ратификацијата на  Конвенцијата на Совет на Европа за спречување и борба со насилство спрема жената и домашно насилство, истата ќе се усогласи согласно конвенцијата. 
Во член 186 од КЗ е содржано кривичното дело : Силување . Дејствие на извршување односно конститутивни елементи на ова кривично дело се присилба и обљуба. Присилбата се врши со употреба на сила и закана. Силувањето во брак не претставува кривично дело. 
9.            Според извештајот на државата -членка (став 63), бројот на престапи на семејно насилство се зголемил во 2015 година, а повеќе од 70% од жртвите се жени. Ве молиме наведете дополнителни информации за преземените мерки за справување со родовото базирано насилство. Ве молиме дадете информации за услугите што им се на располагање на жените жртви на родово базирано насилство и на бројот и човечките и финансиските ресурси наменети за засолништа и кризни центри за силување. Опишете ги мерките преземени за да се изградат капацитетите на полициските службеници, вклучувајќи ги судиите, обвинителите, полициските службеници, лекарите и социјалните работници за спроведување на законите и постоечките Стандардни оперативни процедури за преработка на преживеаните од сексуално и родово базирано насилство, истрага и гонење на сторителите и да ги заштити жртвите. Ве молиме наведете податоци за бројот на обвиненија, пресудите и видовите на казни изречени за сторителите на родово базирано насилство врз жените, особено во обесправените групи жени, според возраста, етничката припадност, статусот на инвалидност и односот помеѓу жртвата и сторителот.

9. Министерството за внатрешни работи спроведува обуки поврзани со родово базирано насилство на своите вработени преку експерти во наведената област. Во изминатата 2017 година беше спроведена обуката ,,Криминал од омраза ,, на работници од  Бирото за јавна безбедност . Како дел од оваа обука се разработуваат и прашања за родово базирано насилство . Исто така, кандидатите за полицајци кои се упатени на основна обука за полицаец во Центарот во Идризово , задолжително врз основа на наставна програма се обучуваат од областа на семејно насилство. Воедно, сакаме да истакнеме дека во тек е изработка на ,,Прирачник за полициски службеници  за обезбедување на родово сензитивни услуги за поддршка на лица кои претрпеле семејно насилство,, кој се очекува да биде промовиран во текот на месец мај 2018 година и согласно кој ќе се обучат поголем број на работници во Министерството за внатрешни работи. 
 По ратификацијата на Конвенција на Советот на Европа за превенција и борба против насилството врз жените и домашното насилство (Истамбулска Конвенција)
, се направија измени и дополнувања на Законот за социјална заштита во март 2018 година со што во делот на вонинституционалната заштита се дополни со Центар за лица жртви на трговија со луѓе и жртви на сексуално насилство. На овој начин, се овозможи сигурно место каде може да се сместат идентификуваните жртви на овие видови на родово базирано насилство. 
За функционирање на овој Центар, според меѓународните стандарди за човекови права, изготвени се интерни документи кои се однесуваат на постапките и процедурите на упатување, сместување, престој, правилата за однесување на ангажираниот персонал, протоколот за заштита и сл. Законската регулатива овозможува во овој Центар да се сместуваат жртвите на трговијата со луѓе, домашни државјани и странци кои имаат добиено дозвола за привремен престој како и жртви на сексуално насилство. Капацитетот на Центарот е сместување на 5 лица при што и истите можат да останат до 6 месеци.  
Трговија со луѓе и искористување на проституцијата
10.  Ве молиме дадете информации за влијанието на Законот за изменување и дополнување на Кривичниот законик (2014) и други законски измени изготвени во 2015 година (параграф 84 и 85) и Националната стратегија и акционен план за борба против трговијата со луѓе и илегалната миграција 2013-2016, особено за бројот на обвиненија и пресуди во случаите на трговија со луѓе и видовите на казни што им се наметнуваат на сторителите, особено во поглед на трговијата со жени и девојчиња, како и за мерките за подигнување на јавната свест за трговијата со луѓе.  Ве молиме исто така дадете ажурирани информации за преземените мерки за спречување на трговијата со жени и девојки и за подобрување на заштитата на жртвите (ставови 100-104) и идентификација, особено во однос на жените и девојчињата од етничките заедници, врз основа на анализите споменати во државата -членка извештај (став 89). Ве молиме дадете информации за мерките што ги презема државата -членка за склучување билатерални и регионални договори за олеснување на соработката во врска со трговијата со луѓе со другите земји во регионот. Ве молиме, исто така, дадете информации за бројот на издадени дозволи за привремен престој и условите со кои се регулира издавањето такви дозволи за жените жртви на трговија со луѓе и дали им се дава имунитет на тргуваните лица.

10.   Од страна на единицата за трговија со луѓе и криумчарење на мигранти ( од 1 март 2018 година во состав на Национална единица за сузбивање на криумчарење на мигранти и трговија со луѓе) при секторот за криминалистички истраги во одделот за сузбивање на организиран криминал за кривично дело –Трговија со луѓе по чл. 418 –а од КЗ во текот на 2017 година нема поднесено кривични пријави. По предмети заведени во претходните години донесена е првостепена пресуда за едно лице со кое му е изречена алтернативна мерка – условна осуда и донесена е  една второстепена пресуда за едно лице со која е преиначена првостепената пресуда во делот на кривичната санкција и на обвинетиот му е изречена ефективна казна затвор во траење од две години.
За кривично дело – Трговија со дете по чл. 418-г од КЗ , во текот на 2017 година од страна на Основното јавно обвинителство за гонење на организиран криминал и корупција поднесени се три (3) кривични пријави против три (3) лица , донесени се Наредби за спроведување на истражни постапки за две(2) лица и поднесен е обвинителен акт против едно(1) лице .

Имено, од страна на МВР на РМ идентификувани се две жртви на трговија со луѓе со цел трудова и сексуална експлоатација и дванаесет (12) потенцијални жртви идентификувани помеѓу илегалните мигранти , на територија на РМ. 
Исто така , МВР постапува согласно стандардни оперативни процедури за постапување со жртви на трговија со луѓе, каде се предвидени и сите мерки и активности кои се превземаат од страна на надлежните институции во сите фази од постапката , односно од идентификација и упатување , првична грижа и среднорочна помош , враќање (репатријација) , реинтеграција , кривична постапка , како и информирање и почитување на мислењето и желбите на жртви на трговија со луѓе, или постапување кое ќе биде во најдобар интерес на детето. 

Од страна на националната комисија за борба против трговијата со луѓе и илегалната миграција со цел успешно справување со трговијата со луѓе по четврти пат се изготвени нови стратешки документи , Националаната стратегија и Националниот акциски план за борба против трговијата со луѓе и илегална миграција за период 2017-2020 година кои се насочени кон зголемување на ефикасноста на инсттуциите , како на централно , така и на локално ниво , при што е истакната висока транспарентност и кооперативност на Националната Комисија. 

Министерството за труд и социјална политика, Секторот за еднакви можности, преку канцеларијата на Национален механизам за упатување на жртви на трговија со луѓе во текот на 2017 година, продолжи со соработка и координација со социјалните работници од Центрите за социјална работа (во 30 града на РМ), трудовите инспектори, Министерството за внатрешни работи/ Единицата за борба против трговија со луѓе и илегална миграција како и со  Центарот за лица жртви на трговија со луѓе со НВО.

Направено е обновување на листата на номинирани социјални работници и анализа на потребите од дополнителна обука, при што е констатирано дека социјалните работници имаат потреба од обуки за идентификација како и  методи и техники за водење на интервју со деца жртви на трговија со луѓе.
Во тек на 2017 година МТСП/НМУ координираше постапка за заштита на идентификувани 2 деца жртви на трговија со луѓе (1 момче на 11 годишна возраст, експлоатација со цел питачење и девојче на возраст од 13 години, сексуална експлоатација) .
Во согласност со Законот за бесплатна правна помош, жртвите на трговија со луѓе имаат право на бесплатна правна заштита. Во декември 2017 година  добиена е листа на адвокати од Мисијата на ОБСЕ кои имаат направено обука на адвокати за бесплатна правна помош на жртвите на трговија со луѓе во соработка со Здружението на млади правници, и кои може да се користат во иднина за застапување на жртвите.  
Во рамките на Проектот на  Хоризонталниот инструмент за превенција и борба  со трговија со луѓе  на Совет на Европа направен е извештај за состојбата со трговијата со луѓе со цел трудова експлоатација  и одржан е  еднодневен семинар на оваа тема. Исто така направена е обука на трудови инспектори од Државниот инспекторат за труд и  изработен е Прирачник за трудовите инспектори за  примена на индикаторите за идентификација на жртви на трговија со луѓе и Стандардни оперативни процедури за постапување со жртви на трговија со луѓе. Воедно подготвен е Лифлет за информирање за правото на обештетување на жртвите на трговија со луѓе.

Министерството за труд и социјална политика во согласност со  приоритетните активности предвидени во реформскиот План 3-6-9 на Владата на Република Македонија започна со постапка за формирање на мобилните тимови за идентификација на ранливи категории, вклучително и жртви на трговија со луѓе. Мобилните тимови се формираат во соработка со Министерството за внатрешни работи и здруженијата на граѓани во пет града: Скопје, Битола, Гевгелија, Тетово и Куманово. 

Целта на овие тимови е подобрување на идентификацијата преку проактивно дејствување во откривањето и спречувањето на трговијата со луѓе. Улогата на овие тимови е работа со ранливи категории на граѓани, вклучително и жртви на трговија со луѓе, идентификација на претпоставената жртва како жртва на трговија со луѓе, првично упатување и утврдување на идентитетот, рана проценка на ризикот, давање информации за можноста за вклучување на жртвата во програма за помош и поддршка и слично.
Република Македонија склучи билатерални договори за олеснување на соработката во врска со трговијата со луѓе со Црна Гора и Косово. 
11.   Ве молиме наведете податоци за преваленцата на проституција во државата -членка (CEDAW / C / MDK / CO / 4-5, став 26), за важечката законска рамка за проституција, за мерките усвоени за да се спречи сексуална експлоатација на жените и девојките , како и можностите за алтернативни приходи и излезните програми што им се на располагање на жените и девојките кои сакаат да ја напуштат проституцијата. Кои мерки ги презема државата -членка за заштита на правата на жените во проституцијата, како што се подобрување на пристапот до правни услуги и спречување на ХИВ?

11. Во Член 191 од Кривичниот законик е содржано кривичното дело: Посредување во вршење на проституција: 
Во став 1 се предвидува казнување на тој што врбува, наведува, поттикнува или намамува лице на проституција или тој што на кој и да е начин учествува во предавање на лице на друг заради вршење проституција, при што е предвидена казна  затвор од пет до десет години.

Во став 2 се казнува тој што заради заработувачка му овозможува на друг користење на сексуални услуги, ќе се казни со затвор од три до пет години.

 Во став 3 се казнува тој што организира вршење на делата од ставовите (1) и (2) или делата ќе ги стори при вршење на семејно насилство, при што е предвидена казна затвор од најмалку 10 години.

Парична казна се предвидува ако делото од овој член го стори правно лице а недвижностите искористени и предметите употребени за извршување на делото се одземаат.
Учество во политичкиот и јавниот живот
12.           Ве молиме дадете ажурирани информации за застапеноста на жените во политичкиот и јавниот живот и за преземените мерки за справување со ниската застапеност на жените, особено жените од етничките малцинства, во парламентот, општинските совети, централната и локалната власт и вооружените сили на државата членка, особено на позициите за донесување одлуки (став 1007-108, 111). Ве молиме, исто така, опишете ги мерките преземени за промовирање на пристапот на жените до високи чинови во меѓународните организации и странските служби (параграфи 116 и 117).

12. На парламентарните избори во 2016 избрани се 41 пратеничка од вкупно 120 пратеници. Во овој пратенички мандат заменик претседател на Собрание е жена, 5 жени се претседателки на собраниски комисии, а 7 се заменички на претседатели на собраниски комисии. Во Владата на Република Македонија има 4 министерки.
На локалните избори во 2017 од вкупно 260 кандидати за градоначалници, само 15 беа жени кандидатки од кои избрани се 6 градоначалнички  (Тетово, Битола, Старо Нагоричане, Могила, Македонска Каменица, Арачиново). Од вкупно избрани 1388 советници во единиците на локалната самоуправа избрани се 415 советнички. 
Во персоналната структура на Министерството за одбрана  процентот на вработени жени - административни службенички е 40%.
Во кадровската структура на Армијата на Република Македонија процентот на учество на жените е  8.85%, од кои: 

офицери 13,73%, подофицери 11.13%, професионални војници 3,60 % и цивилен персонал 52,8%. 

Табела :  Преглед на застапеноста на жените  по категории на персонал во Армијата на Република Македонија :    

                     ( преглед 01. 05.2018 год.)
	КАТЕГОРИЈА на перонал


	Вкупно во АРМ ( има)
	ЖЕНИ
	МАЖИ
	ПРОЦЕНТ на жени во  АРМ

	1
	2
	3
	4
	5

	ОФИЦЕРИ

	896
	123
	773
	13,73%

	ПОДОФИЦЕРИ

	1599
	178
	1421
	11,13%

	ПРОФЕСИОНАЛНИ ВОЈНИЦИ

	3748
	135
	3613
	3,60%

	ЦИВИЛНИ ЛИЦА
	398
	152
	246
	38,19%

	ВКУПНО:
	6641
	588
	6053
	8,85%


Tабела: Застапеноста на жените од Министерството за одбрана и Армијата на Република Македонија кои учествувле во мировни мисии :

                            ( период 2002год. - до денес)

	ОФИЦЕРИ

	22

	ПОДОФИЦЕРИ

	62

	ПРОФЕСИОНАЛНИ ВОЈНИЦИ

	34

	ЦИВИЛНИ ЛИЦА

	26

	ВКУПНО

	144


Образование
13.    Наведете ги ажурираните податоци според полот, возраста, етничкото потекло и руралната / урбаната област, на стапките на напуштање на девојчињата на сите нивоа на образование и да дадете примери на мерки и програми за поддршка за девојки кои влегуваат во брак пред возраста од 18. Ве молиме дадете информации за сите преземени мерки за зголемување на учеството на девојчињата на секое ниво на основно и средно образование. Ве молиме дадете информации за резултатите од кампањата за подигнување на јавната свест за да ја сензибилизирате ромската популација за важноста од запишување на девојчиња во училиштата (став 140) и за мерките преземени за интегрирање на девојчињата и момчињата на Ромите во редовните класи, земајќи ја предвид Општата препорака бр. 36 пара. 41 (став 141). 

13. Во учебната 2017-2018 година според податоците на Министерството за образование и наука во јавните основни училишта има 18810 ученици од кои 91146 ученички и тоа со настава на македонски јазик 121617 ученици, на албански јазик 60258 ученици, на турски јазик 6505 ученици на босански јазик 274 ученици и на српски јазик 156 ученици.
Во основното образование во учебната 2016-2017 година настава следеле вкупно 192715 ученици од кои 93384 женски. (податоците  се превземени од ДЗС)

Ученици во основното образование во учебната 2015-2016 година по пол, етничка припадност и наставен јазик (Извор: ДЗС)

	 
	Вкупно

	Македонци

	Албанци 

	Турци

	Роми

	Власи

	Срби

	Бошњаци

	Други

	Не се изјасниле

	Непознато


	Вкупно
	  185 119
	  102 644
	  60 127
	  8 006
	  8 785
	   284
	  1 242
	  1 849
	  2 144
	   36
	   2

	ученички
	  89 755
	  50 249
	  28 841
	  3 918
	  4 164
	   134
	   549
	   874
	  1 014
	   10
	   2

	Македонски
	 
	
	
	
	
	
	
	
	
	
	 

	сè
	  119 550
	  102 549
	   777
	  2 571
	  8 571
	   284
	  1 081
	  1 557
	  2 122
	   36
	   2

	ученички
	  58 285
	  50 205
	   389
	  1 262
	  4 063
	   134
	   482
	   736
	  1 002
	   10
	   2

	Албански
	 
	
	
	
	
	
	
	
	
	
	 

	сè
	  59 437
	-
	  59 199
	   1
	   205
	-
	-
	   10
	   22
	-
	-

	ученички
	  28 491
	-
	  28 380
	-
	   98
	-
	-
	   1
	   12
	-
	-

	Турски
	 
	
	
	
	
	
	
	
	
	
	 

	сè
	  5 591
	-
	   150
	  5 434
	   7
	-
	-
	-
	-
	-
	-

	ученички
	  2 729
	-
	   71
	  2 656
	   2
	-
	-
	-
	-
	-
	-

	Српски
	 
	 
	
	
	
	
	
	
	
	
	 

	сè
	   258
	   94
	   1
	-
	   2
	-
	   161
	-
	-
	-
	-

	ученички
	   113
	   44
	   1
	-
	   1
	-
	   67
	-
	-
	-
	-

	Босански
	 
	
	
	
	
	
	
	
	
	
	 

	сè
	   283
	   1
	-
	-
	-
	-
	-
	   282
	-
	-
	-

	ученички
	   137
	-
	-
	-
	-
	-
	-
	   137
	-
	-
	-


Во однос на осипувањето на учениците од основните училишта ја имаме следната состојба: во текот на 2015-2016 година се отпишале вкупно 2525 ученици од кои 1206 ученички и тоа поради заминување на друго место 19771 ученик од кои 933 ученички, 554 ученици го прекинале оразованието од кои 273 ученички. (Извор: ДЗС) 
СРЕДНО ОБРАЗОВАНИЕ

 Во учебната 2017-2018 според податоците на Министерството за образование и наука во јавните основни училишта има 70318 ученици од кои 33653 ученички, од кои на македонски наставен јазик 48555 ученици, на албански наставен јазик 20418 ученици и на турски наставен јазик 1345 ученици.

Во средното образование во учебната 2016/2017 година има вкупно 80295 ученици од кои 38330 ученички. (Извор: ДЗС)
Ученици во среднотo образование во учебната 2015-2016 година  по пол и  етнички состав  (Извор: ДЗС)

	 
	Вкупно

	Македонци

	Албанци 

	Турци

	Роми

	Власи 

	Срби

	Бошњаци 

	Други

	Не се изјасниле

	Непознато


	Вкупно
	 77 625
	 47 650
	 23 028
	 2 849
	 1 420
	  227
	  776
	  797
	  872
	  6
	-

	Ученички
	 37 267
	 23 448
	 10 601
	 1 299
	  613
	  116
	  399
	  409
	  380
	  2
	-


Во однос на осипувањето на учениците во средните училишта  во учебната 2015-2016 година ја имаме следната состојба се отпишале 1328 ученици од кои 462 ученички од кои 1063ученици вкупно или 355 ученички поради заминување во друго училиште или земја  а го прекинале образованието вкупно 265 ученици од кои 107 ученички.
Средното образование е задолжително за сите граѓани вклучувајќи ги и Ромите, согласно Законот за средното образование и истото е бесплатно. За редовните ученици, согласно Законот за средното образование овозможено е  бесплатен превоз до училиште. За учениците со посебни образовни потреби, освен за ученикот овозможен е и бесплатен превоз и за неговиот придружник.     

Согласно Законот за ученички стандард, за редовните ученици овозможено е  бесплатно сместување во ученички дом. 

Согласно Законот за учебници за основно и средно образование, учебниците за учениците од јавните основни и средни училишта се бесплатни. 
Запишување на ученици Роми во средно образование:

Учениците од ромската етничка заедница можат да се запишат во одредено јавно средно училиште ако имаат до 10% помалку поени од бројот на поените предвидени согласно Конкурсот за соодветните наставни планови и програми и ако ги задоволуваат дополнителните критериуми за испит на знаење и вештини во соодветното училиште.
Проектот „Стипендирање, менторство и туторство на средношколци Роми“ се имплементира деветта година по ред. Проектот со негова имплментација започна во учебната 2009/10 година продолжува и оваа година. Проектот го импелемнтира Министерството за образование и наука во сорабтока со Ромскиот образовен фонд од Будимпешта. Општа цел на проектот е преку позитивни интервенции да се зголеми проодноста и успехот на учениците Роми од прва, втора, трета и четврта година од сите државни и приватни средни училишта во Република Македонија. Со овој проект се опфатени ученици стипендисти од околу 84 училишта и 28 општини ширум Р.Македонија. 

Целта на новиот проект е преку позитивни интервенции да се зголеми проодноста и успехот на средношколците Роми од јавните и приватните средни училишта во Република Македонија, како и да се обезбеди академска и финансиска поддршка на истите.  
Проектот се одвива во три фази односно, стипендирање, менторство и туторство.

Мерки во средно за поддршка на средното образование на Ромите: 
-2016/17 учебна година доделени се вкупно 582 стипендии на средношколци Роми, од кои 244 се мажи а 338 се жени. Вкупен број на осипани 9 стипендисти, од кои 4 се женски.

-2017/18 доделени се вкупно 736 стипендии за средношколци Роми, од кои 318 се мажи а 418 се женски.

Мерки за поддршка на високото образование на Ромите:
-2016/17 учебна година доделени се вкупно 73 стипендии за студенти Роми, од кои 37 се мажи а 36 се жени. Вкупен број на осипани од програмата се 17 студенти од кои 10 се мажи а  8 се жени. 

-2017/18 учебна година доделени се вкупно 90 стипендии за студенти Роми, од кои 46 се мажи а 44 се жени. Вкупен број на осипани од програмата не може да се даде бидејќи академската година сеуште не е завршена . 
СТИПЕНДИРАЊЕ

Право на стипендија имаат кандидатите кои учат во јавните и приватните средни училишта во Република Македонија, а ги исполнуваат следните конкурсни услови:

1. да се редовни ученици запишани во прва, втора, трета или четврта година во јавните и приватните средни училишта во Република Македонија во учебната 2017/2018 година;

2. да имаат постигнат успех од најмалку 3.00 во претходната учебна година;

3. да не повторувале година во текот на нивното образование (последната/претходната учебна година);

4. да не се корисници на стипендија од други институции или фирми;

5. да се припадници на Ромската заедница;

6. да се државјани на Република Македонија.

Критериуми за доделување на стипендија се постигнат успех од најмалку 3.00 во претходната учебна година и да се припадници на Ромската заедница.

Висина на стипендијата 

Висината на стипендијата наведена подоле се однесува на пет категории: 
1. Висината на стипендијата за прва категорија ќе изнесува 2.200,00 денари месечно за девет месеци  за учениците кои постигнале просек од минимум 4.50 до 5.00.

2. Висината на стипендијата за втора категорија ќе изнесува 1.500,00 денари месечно за девет месеци  за учениците кои постигнале просек од минимум 3.50 до 4.49.

3. Висината на стипендијата за трета категорија ќе изнесува 1.000,00 денари месечно за девет месеци  за учениците кои постигнале просек од минимум 3.00 до 3.49.

4. Висината на стипендијата за четврта категорија – за ученици со специјални образовни потреби ќе изнесува 1.000,00 денари месечно за девет месеци  за учениците кои постигнале најдобар успех во текот на последната/претходната учебна година.

5. Висината на стипендијата за петта категорија ќе изнесува 600,00 денари месечно за девет месеци  за учениците кои постигнале просек од минимум 2.00 до 2.99.

	Учебна година
	Машки
	Женски
	Вкупно

	2016/17
	244
	338
	582

	2017/18
	318
	418
	736

	Вкупно
	562
	756
	1318


СТИПЕНДИСТИ РОМИ ПО ГОДИНИ И ПОЛ
ПОСТИГНАТИ РЕЗУЛТАТИ НА УЧЕНИЦИ СТИПЕНДИСТИ  ВО ПЕРИОДОТ ОД УЧЕБНАТА 2009/10 – 2016/17

	Година
	Број на доделени стипендии
	Број на стипендисти кои успешно ја завршиле годината
	Среден просек
	Број на осипани стипендисти
	Број на матуранти со 4 степен
	Број на матуранти со 3 степен
	Број на ангажирани ментори

	2009/10
	444
	437 (98,4%)
	/
	7
	/
	25
	161

	2010/11
	611
	598 (97,8%)
	3,56
	13
	72
	38
	160

	2011/12
	591
	586 (99,15)
	3,68
	5
	100
	40
	132

	2012/13
	593
	591 (99,66%)
	3,72
	2
	112
	41
	106

	2013/14
	623
	610 (97,91%)
	3,65
	13
	125
	31
	102

	2014/15
	603
	590 (97.84%)
	3,63
	13
	99
	29
	94

	2015/16
	582
	579 (99.48%)
	3,74
	3
	121
	35
	112

	2016/17
	582
	573 (98.45%)
	3.88
	9
	103
	22
	91

	Вкупно
	4629
	4564
	3.69
	65
	732
	261
	958


МЕНТОРСТВО

Покрај стипендирањето Министерството за образование и наука за средношколците Роми обезбедува и менторска помош. За потребите на оваа активност се ангажираат ментори кои се во работен однос како предметни наставници. Менторската помош се реализира во текот на целата учебна година преку дополнителни менторски часови со средношколците Роми стипендисти и не- стипендисти на проектот.

Целта на менторството е да се обезбеди дополнителна поддршка на средношколците Роми за совладување на наставниот материјал по предметите по кои учениците имаат потешкотии.

Како академска поддршка во рамките на проектот „Степендирање и менторство/туторство на  средношколците Роми“ на учениците кои ќе кои се селектирани за стипендија им се обезбедува менторска/туторска поддршка. 

Оваа академска поддршка претставува комбинација на менторство и туторство. Ангажираните наставници во рамки на проектот истовремено ќе бидат и ментори и тутори за сите средношколци Роми во училиштата каде работат како предметни наставници. 

Учениците Роми кои се запишуваат во прва година од средното образование се потврдува дека се со пониска самодоверба и пониска мотивација за образование за разлика од останатите ученици Роми во повисоките години на образование. Ова претставува една од клучните причини поради која се осипуваат учениците Роми. За таа цел проектот ќе овозможи менторска поддршка за учениците во прва и втора година кои претставуваат ризична група за осипување од училиште. 

Наставниците кои имаат ученици од прва и втора година, користат пристап на менторска поддршка. Менторската поддршка подразбира дека наставниците се посветени да им помогнат на учениците да се прилагодат во новата средина, да им обезбедат инклузивна средина во училиштата и да работат на јакнење на нивната самодоверба. 

Дополнително менторите активно придонесуваат кон зголемување на мотивацијата за продолжување со образованието кај овие ученици. Крајна цел на менторите во текот на работата со таа група на ученици е да го спречат и намалат степенот на осипување на учениците од образовниот процес. 

Менторската поддршка воедно подразбира полесно совладување на наставната програма по предметите кои ги предаваат менторите ангажирани за работа со стипендистите или остварување на контакти со наставниците/колеги на менторите, по кои стипендистите покажуваат послаби резултати.

За учениците кои се во трета и четврта година наставниците користат пристап на туторска поддршка. Тоа подразбира дека наставниците работат со учениците на обработка и објаснување на одредени теми и соддржини по предметот/ите кои ги предаваат. Односно ќе им обезбедуваат целосна академска поддршка за надминување на сите проблеми и нејаснотии кои ќе ги имаат во текот на нивното образование. 

Менторите/туторите работат и со средношколците Роми кои не се стипендисти. Овие ученици исто така имаат право да користат менторска/туторска  помош. За совладување на наставните содржини по наставните предмети, еден ментор/тутор работи на дополнителни минимум 10 часови со група од минимум 10 ученици, го следи просекот на сите ученици, нивната редовност, ги информира за режимот и условите за учење, за можностите за вклучување во воннаставни активности и можностите за користење на ученичките сервис служби, остварува контакти со родителите на менторираните/туторираните ученици, информира за нивниот напредок до проектниот тим.
Право да аплицираат на Конкурсот имаат професори од сите јавни и приватни средни училишта во Република Македонија, а ги исполнуваат следните конкурсни услови:

1. да се во работен однос како предметни наставници во јавните и приватните средни училишта во Република Македонија;
2. да се државјани на Република Македонија;

ВИСОКО ОБРАЗОВАНИЕ

Во академската 2016-2017 година запишани се вкупно 51820 студенти од кои 28811 женски   (Извор: ДЗС) 
	Запишани студенти за првпат во прва година, според припадноста кон 

етничка заедница, 2016/2017

	

	 
	Вкуп-но

	Од тоа жени

	Етнички заедници

	Непознати 

	Од други држави


	
	
	
	Македонци

	Албанци

	Турци

	Роми

	Власи

	Срби

	Бошњаци

	останати

	
	

	ВКУПНО 
	15 955
	8 242
	10 401
	3 701
	 432
	 93
	 147
	 235
	 137
	 65
	 1
	 743
	


14. Ве молиме наведете податоци за образовниот и професионалниот избор на жени и девојки, како и за мажите и момчињата и опишете неодамнешни чекори што ги презема државата -членка за да го промовираат нивното учество во нетрадиционални области на студии и кариера (став 126).

14. Кај младите најчесто е негативен ставот за стручното образование. Со исклучок на здравствената и економско-правната струка, останатите струки се помалку атрактивни за младите. Ова е особено значајно за СОО програмите со покусо времетраење (2 или 3 години). Ниското вреднување на овие квалификации на пазарот на труд придонесува младите да се запишуваат во техничките програми со намера за продолжување на образованието. Силна економија може да ги направи ниските квалификации атрактивни, но слаба економија негативно делува на нивната атрактивност кај младите без разлика на полот.

Уште една појава придонесува за добивање на погрешна слика за интересот на младите, без разлика на полот, за стручното образование. На пример, младите без разлика на нивниот пол во некои помали населени места немаат можност да изберат меѓу гимназиско и стручно образование или да изберат стручно училиште според својот интерес, бидејќи во тоа место постои само еден тип на стручно училиште. Овие ученици можат да одберат да патуваат или да престојуваат во друго место каде постои средно училиште соодветно на нивните интереси. Во услови на намалена финансиска моќ на семејствата, најголемиот број од овие млади се одлучуваат да ги користат услугите на училиштето во нивната средина, и покрај тоа што тоа не е нивниот вистински интерес. Ваквата појава негативно се одразува врз транзицијата на дипломираните ученици во високото образование. 

Најчесто овие ученици вршат избор на студиски програми кои не соодветствуваат со карактерот на средното образование кое го завршиле, но го одразуваат нивниот вистински интерес за учење. Во истражувањето дел од студентите и невработените ученици со своите изјави ја потврдија изнесената констатација. И покрај позитивните мерки што се преземаат да се надомести оваа појава (бесплатен превоз, бесплатни учебници, сместување во ученички домови, стипендирање и сл.) сепак таа е сè уште присутна во државата. Ова го актуелизира прашањето за карактерот на средните училишта во помалите места во државата и програмите кои акумулираат мал број на ученици.

Во насока на запишување на поголем број на учениците/ученичките во стручните училишта самите стручни училишта вршат промоција на понудените струки и профили пред учениците од последните години во основните училишта и ги промовираат идните бенефити на избраната стука. МОН со цел запишување на ученици/ученички во сите струки не дозволува намалување на поените за запишување на учениците во гимназиското образование, здравствената и економско- правна и трговската струка каде и во најголем дел се запишуваат ученички.На тој начин МОН ги поттикнува ученичките  да се запишат во техничките училишта.

Добар пример е запишувањето на ученички во СУГС Михајло Пупин Скопје во електротехничка струка која е типична „машка професија“. 

Вработување
15.   Ве молиме дадете информации за резултатите од студијата споменат во извештајот на државата -членка (став 144) за основните причини за ниското учество на жените на пазарот на трудот и за мерките преземени за решавање на оваа ситуација, вклучително и преку заеднички родител отсуство и прифатлива грижа за децата. Ве молиме, исто така, дадете информации за различни мерки преземени за намалување на разликите во платите меѓу половите, особено во земјоделството, индустријата и традиционалните услуги (став 159), со цел да се елиминира. Ве молиме наведете дали Законот за изменување и дополнување на Законот за минимална плата за правата на работниците за облека на жените гарантира дека тие добиваат соодветен надомест и бенефиции.

15. Според податоците добиени од истражувањето „Жените на пазарот на трудот: Стереотипи и предизвици“, во организација на FINANCE THINK, Институтот за економско истражување и политики Скопје, главни причини за неактивност се следниве:  34,5% од жените изјавиле дека главна причина за неактивноста се обврските во домаќинството и грижата за децата и постарите лица. 17,4% изјавиле дека имаат здравствени проблеми кои ги спречуваат да работат или пак да бараат работа. Другите две големи категории се оние кои изгубиле надеж дека ќе најдат работа (изјавено од 16,3%) и оние кои одговориле дека никогаш не работеле па затоа веруваат дека не се доволно квалификувани (10.3%). Впрочем, овие категории на неактивни жени кои искажуваат обесхрабреност да бараат работа треба да бидат цел на јавните политики кои целат кон  зголемување на учеството на жените на пазарот на труд. Неразвиените флексибилни форми на работа и растојанието на работното место од домот имаат многу мала значајност. Спротивно на широко распространетите верувања, паричните дознаки кои жените ги примаат од странство се идентификувани од само 3,3% како причина за неактивност.
Релативна важност за секоја потенцијална пречка за активност.
Повеќето анкетирани (60.3%) се согласиле дека обврските во домаќинството (вклучително и грижата за децата) се главна пречка за нивната активност. Сепак, многу жени (55%) изјавуваат дека веруваат дека не располагаат со соодветни вештини / квалификации за да се вработат. Половина од неактивните жени се сложуваат дека недостатокот на флексибилни работни можности ги оддалечуваат од пазарот на труд, додека 45% се пожалиле на немањето капацитети кои нудат грижа за децата.

Конзервативните гледишта на неактивните жени. 
Студијата покажува дека неактивните жени имаат традиционални гледишта во однос на родовите улоги кои делуваат како важна пречка за нивната активност на пазарот на труд.
Неактивноста на жените на пазарот на трудот се зголемува со возраста и бракот, а се намалува со образованието. Постои ризик дека жените од посиромашни домаќинства и со невработени сопрузи биваат вовлечени во круг од сиромаштија, невработеност и неактивност од кој нема излез. Жените со поконзервативни културни верувања се повеќе склони кон неактивност. Присуството на деца и недостаток од основни апарати во домаќинството ја поддржуваат неактивноста на жените. Неактивноста е пораспространета во големите градови во внатрешноста на државата. Помал дел од неактивните жени се оние кои се млади, подобро образувани и живеат во Скопје, кои најверојатно создале високи очекувања, што пак довеле до нивна неактивност.
Со законот за минимална плата донесен во 2012 г.  Беше утврдена висината на минималната плата како и другите прашања кои се однесуваат на минималната плата. Минималната плата е најнискиот месечен износ на основната плата која работодавачот е должен да му ја исплати на работникот за работа извршена за полно работно време  и исполнет нормиран учинок. Нормираниот учинок се утврдува од страна на работодавачот, секоја година во февруари , врз основа на критериуми и ефикасност на производниот процес. Нормираниот учинок се утврдува од страна на работодавачот во соработка со работниците, врз основа на  критериуми кои мораат да се исти за секоја техничко –технолошка целина кај работодавачот. Нормираниот учинок како услов за исплата на минималната плата треба да е остварлив за најмалку 80%  од бројот на вработените за секоја техничка -технолошка целина , пооделно.  Право на минимална плата имаат сите работници  во висина утврдена со овој закон. Висината на минималната плата на работник кој работи со скратено работно време или остварува помалку работни часови од полното работно време, минималната плата  му се пресметува и исплаќа сразмерно на бројот на остварените работни часови. Минималната плата не се однесува на самовработените лица. Согласно законот за Минимална  плата    од 2012 г.  Минималната плата изнесуваше 8.050 во нето износ за  сите вработени освен за вработените во одделите  во кои во јули 2011 г. беше исплатена просечна плата под нивото од 15.600 ден. во бруто износ. Со овој закон    во секторите  чевларска, кожарска,  и текстилната индустрија, се исплаќаше минимална плата под нивото од  висината на минималната плата. 

Со измените на Законот за минималната плата од 2017 г. Минималната плата се зголеми на 17.130 ден. во бруто износ и се исплаќа без исклучок во сите сектори вклучително и секторот  чевларска, кожарска,  и текстилната индустрија.  Согласно измените на Законот за минимална плата од 2017 г. Предвидена е финансиска помош од буџетот на РМ за исплата на минималната плата на работодавачи кои ги исполнуваат условите  утврдени во Законот. Износот на финансиската помош за исплата на минималната плата  изнесува од  500- 2000 денари.  Согласно овој закон финансиската помош 500- 2000 денари ќе се исплаќа од септември 2017  до март 2018 година, а од март 2018 до август 2018 , во висина од 50% од напред утврдениот износ.

 Во членот 108 од Законот за работни односи (Сл. весник 74/2015) предвидено  е еднаквото плаќање на жените и мажите.
Здравство
16.  Ве молиме дадете ажурирани информации за напредокот постигнат во усвојувањето и спроведувањето на насоките за пост -партовите хемороиди, што е водечка причина за смртноста кај мајките (став 161). Ве молиме, исто така, дадете информации за обезбедување на бесплатна антенатална грижа за обесправените групи на жени, како и за достапноста и квалитетот на итната акушерска нега и неонатална нега во целата држава- страна. Ве молиме наведете кои мерки се преземени за да се подобри покриеноста на Програмата за скрининг на рак на грлото на матката. 

16. Работната група формирана при министерството за здравство изготви поголем број на упатства поврзани со пренаталната здравствена заштита , меѓу кои и Упатство за менаџмент на постпартална хеморагија , детекција на ризични состојби во бременоста и др. Упатството е презентирано пред здружението на гинеколози и е одобрено и се планира наскоро да отпочне неговата имплементација. 

Здравствената заштита на жените во репродуктивниот период се обезбедува преку мрежа на здравствени установи на сите три нивоа на здравствена заштита. На примарно ниво пренаталната здравствена заштита во Република Македонија ја обезбедуваат гинеколозите , како и патронажните сестри. Примарната здравствена заштита на бремените жени ја спроведуваат  матичните гинеколози и во 2016 година во јавниот сектор работеле вкупно 141 лекар или 1 лекар на околу 3600 жени  во репродуктивен период. Процентот на бремени жени кои имаат пристап и користат пренатална и постнатална здравствена заштита е релативно висок и се движи околу 90% . 
Породувањата со стручна помош се одржуваат на високо ниво(99.9%). 

Патронажната служба спроведува патронажни посети во домот на родилката по напуштање на породилиштето . Бројот на бремени жени кои имаат пристап и користат постнатална здравствена заштита (посети од патронажни сестри) изнесува околу 83%. 
Министерството за здравство воведе повеќе мерки за зголемување на достапноста до здравствена заштита за бремени жени, особено до ранливите групи жени кои се соочуваат со финансиски бариери , односно овозможени се бесплатни прегледи во тек на лабораториски прегледи во тек на бременост, поврзани со бременост, бесплатно породување за бремени неосигурани жени, жени Ромки, жени од социјално ранливи категории и лица без идентификација и бесплатно болничко лекување на доенчиња од неосигурани мајки, жени Ромки, жени од социјално ранливи категории и лица без идентификација, а бремените кои се здравствено осигурани се ослободени од партиципација за здравствени услуги поврзани со бременоста, на сите нивоа на здравствена заштита. Во 2015 година е укината партиципацијата за здравствени услуги во текот на бременоста( микробиолошки брис, лабораториски прегледи на крв и урина, уринокултура, PRISCA тест за откривање на генетски аномалии), а трошоците се покриени со годишните програми кои ги спроведува Министерството за здравство: Програмата за партиципација на МЗ ( за осигурени жени) и со Програмата за мајки и деца ( неосигурани жени) . Оваа мерка го олеснува пристапот до овие услуги на ранливите групи жени . 
Здравствената заштита на деца од 0-6 години ја обезбедуваат превентивните тимови  ( мониторирање на растот и развојот и заштита од заразни заболувања) и патронажните служби( поддршка на семејствата со мали деца за промоција на здравјето) . Здравствената заштита и лекувањето на болните деца се спроведува преку работата на матичните лекари / педијатри како и педијатриските одделенија во рамките на болничкото лекување. Во 2016 година, превентивните тимови извршиле во просек 2,8 прегледи по доенче. 
Патронажната служба со патронажни посети опфатила 80% од новородените со просек од 2.2 посети по новородено и 4.5 посети по доенче. 
Заради заштита од заразни болести во Република Македонија се спроведува задолжителна имунопрофилакса и хемиопрофилакса согласно законот за заштита на населението од заразни болести
 и правилникот за имунопрофилакса, хемиопрофилакса 
, лицата кои подлежат на овие мерки, начинот на изведување и водење на евиденција и документација) . 

Табела: Процент на деца на 1-годишна возраст кои добиле целосна имунизација за туберколоза , дифтерија, пертусис, тетанус , полио и сипаници
	Вакцина / година 
	2011
	2012
	2013
	2014
	2015
	2016

	Дифтерија 
	95,9
	94,7
	98,2
	95,4
	91,3
	95,3

	Тетанус
	95,9
	94,7
	98,2
	95,4
	91,3
	95,3

	Пертусис
	95,9
	94,7
	98,2
	95,4
	97,3
	95,3

	Полио
	97,0
	96,9
	97,9
	95,6
	92,1
	95,3

	Мали сипаници
	96,8
	96,1
	96,1
	93,3
	88,8
	82,1


Извор : Институт за јавно здравје на Р.Македонија 
Во рамките на Програмата за рано откривање на рак, се организира скрининг на жени на возраст од 24-60 години.
Сите гинеколози (кои имаат договори со Фондот за здравствено осигурување) се ангажирани во скрининг за рано откривање на ракот на грлото на матката. Тие се обврзани да испраќаат покани на жените за да бидат опфатени со скринингот. Функционирање на мобилната гинеколошка единица е предвидено, особено за руралните области каде што живее најранливата популација (невработени, ниско образование, без здравствено осигурување, Роми итн.). Активноста  ја спроведуваат здравствените установи во соработка со НВО. Институтот за јавно здравје изготви едукативен материјал за мотивирање на жените да бидат вклучени во скринингот. ИЈЗ редовно изготвува квартални и годишни извештаи и истите ги доставува до Министерството за здравство.

 Работна група работи на изготвување на Клинички упатства за скрининг-превенција на рак на грлото на матката.

Изготвен е посебен формулар за електронска регистрација за ПАП тест. Истиот ќе биде стaвен во функција откако ќе се финализира протоколот. 
17.  Во своите претходни заклучоци, Комитетот изрази загриженост во врска со недостатокот на информации за здравствените и рехабилитационите услуги достапни за жените и девојките кои се корисници на дрога (CEDW / C / MKD / CO45, став 33). Ве молиме дадете информации за преземените мерки за подобрување на ваквите услуги и да одговорат на специфичните здравствени потреби на жените и девојките кои се корисници на дрога.

17. Во земјата нема родово специфични програми за третман на зависности од дрога , жените се третираат во родово мешани програми кои не одговараат на нивните потреби. Бројот на женски пациенти во програмите е многу мал, најмногу до 15% од вкупниот број на пациенти во главниот град Скопје, додека во некои  други градови , овој процент е помал. 
Бремените жени секогаш имале приоритет за третман и за нив никогаш не постоеле листи за чекање. 

Во упатството со протоколот за примена на метадон при третман на опиоидна зависност препознаени се жените како посебна ранлива категорија и има поглавја: 

1. Употреба на метадон за време на бременство, каде што е наведено: 

Супституционите терапии за одржување се добро востановени за употреба во бременоста и резултираат  со општо подобрување на физичката и психосоцијална благосостојба на мајките и подобар исход за нивните бебиња. Бупренорфинот е поврзан со помала или пониска инциденца на неонатален апстиненцијален синдром споредено со метадонот. Поради тоа, бремените жени   зависни од опиоиди можат да бидат третирани со метадон уште во текот на првите три месеци од бременоста. Доколку се донесе одлука за започнување со метадонска терапија во текот на бременоста , не се препорачуваат детоксикациони програми и прекинување на метадонската терапија, поради опасност од негативно влијание на апстиненцијалниот синдром врз плодот и врз текот на бременоста, туку стабилно одржување на дневната метадонска доза во текот на целата бременост. 
2. Новороденчиња на мајки кои се зависни од опиоиди, каде што е наведено :

,,За повеќе информации видете упатство за новороденчиња на мајки кои се зависни од опиоиди’’ . Во 2011 година изработено е и Клиничко упатство за водење  на деца со неонатален апстиненцијален синдром од страна на психијатар и педијатар-неонатолог. 

Во повеќето НВО-а има специфични програми за намалување на штета за сексуалните работнички кои инјектираат дрога , во неколку градови во земјата. Најголем број од овие програми нудат и медицински и социјални услуги, правна помош  и застапување на суд во случаи на кршење на човековите права. 

Во 2017 година направена е евалуација на програмите за третман и грижа на лица кои употребуваат дрога во која се адресирани покрај другото и сите предизвици и препораки поврзани со родовите прашања кај популацијата која користи дроги, а извештајот од евалуацијата е достапен на веб страната на МЗ. 
18.  Ве молиме наведете дали постојат какви било планови за измена на Законот за прекин на бременоста со цел да се отстрани задолжителното советување пред да се изврши абортус, да се укинат тешките казни што им се наметнуваат на практичарите кои вршат итни абортуси, и да ги адресираат долгите периоди на чекање за абортус. Кои мерки се прифатени од страна на државата -членка за подобрување на пристапот до современи методи за контрацепција, вклучувајќи и обезбедување на универзално покривање од страна на државното здравствено осигурување на сите трошоци поврзани со современите методи на контрацепција за спречување на несакана бременост? Кои чекори се преземени од државата - членка со цел да се воведе задолжително сексуално образование за возрасни во основните и средните училишта?
18. Планирано е оваа година да се направи нов закон за прекинување на бременоста при што ќе се имаат во предвид мислењата и заклучоците од Комитетот за човекови права. Процесот се води транспарентно и во координација и комуникација со невладиниот сектор со цел да се обезбедат соодветни решенија. 
Согласно програмата на Владата на РМ планирано е во периодот на мандатот на оваа Влада барем еден вид на орална контрацепција да биде ставен на позитивната листа.  
Согласно Националниот план за акција за родова еднаквост 2018-2020  кој е стапен на сила предвидено е воведување на сеопфатно сексуално образование . 
Жени во рурални средини 
19.   Ве молиме наведете информации за преземените мерки за зголемување на учеството на жените од руралните средини во положбата на донесување одлуки во политичкиот живот и во образованието, вработувањето, социјалната помош, сопственоста и управувањето со земјиштето и микрокредитни шеми.

19. Формалната вработеност на жените во земјоделството, шумарството и водостопанството е 20,3% од вкупниот број на вработени жени во Република Македонија, а според податоците за неплатени семејни работници - 64% се жени. Нееднаквоста во вработувањето е најчесто резултат на неформалната работна сила, недостатокот на земјиште и/или сопственоста, традиционалните норми во руралните средини и ограничената поддршка за руралните жени во пристапот до ресурси (информации, советодавни услуги, субвенции, финансии и развој на вештини).

Реформите во образованието, реформите во правната регулатива и подигањето на јавната свест кај женскиот пол, со отпочнување на образованието на младите од најмала возраст , улогата на нотарите при вршење на пренос на правата на недвижностите и поголемата информираност на договорните страни, со постепено надминување на традицијата /обичајните со законските норми , резултираат со зголемување на процентот на жени запишани како сопственици на недвижности во РМ. Колку за споредба, во РМ процентот на жени запишани како сопственици на недвижности, од 16,63 % во 2015 година е зголемен , и сега изнесува 28,33%.
 Еден од најкрупните проблеми кои сериозно го загрозува опстојувањето на рураните заедници е недостаток на младо работоспособно женско население. Подобрениот квалитет на живот, поголемите можности на пазарот на трудот и поголемиот број на развиени социјални услуги ги мотивира миграциски движења од женската популација од селата во градот. Во насока на надминување на овој голем социолошки и структурен проблем на руралните средини што има директно влијание на формирањето на нови семејства и одржливост на самите средини воопшто ќе се воведе континуирана поддршка за активен женски член во земјоделското домаќинство кое ги исполнува следниве услови: 

-  возраст до 40 години за стекнување на правото на поддршка,

(  е член на земјоделско стопанство во брак со друг член на семејството и

( мајка на најмалку едно дете,  е невработена, домаќинка и активно го одржува земјоделското

( домаќинство,  живее во населено место со помалку од 200 жители.

Годишниот износ на средства во висина од 70% од износот на минималната плата во државата ќе се исплаќа од периодот на раѓањето на првото дете до 50 годишна возраст како компензација на трудот во домаќинството и семејното земјоделско стопанство. Поддршката ќе биде реализирана како директни плаќања или покривање на износот на задолжително осигурување. Најчесто носител на семејното земјоделско стопанство е сопругот, додека жената која вообичаено исто така врши значајни должности во стопанството е невидлива во земјоделската статистика. Оваа состојба ја иницира важноста за создавање на поволни услови за економско јакнење на жените во областа на земјоделството и развојот на руралните средини.

Жени бегалци
20.        Ве молиме да дадете информации за преземените мерки за развивање на родово сензитивни процедури за утврдување на статусот на бегалец и примена на азил, како и за градење на капацитетот на релевантните службеници за спроведување на законот за родово сензитивни начини за справување со жените и девојките кои бараат бегалци и азил, особено жртви на родово базирано насилство врз жените. Кои заштитни мерки се поставени за да се спречи родовото базирано насилство врз жените и девојките бегалци во транзит во државата - членка?
20. Законот за меѓународна и привремена заштита, (Сл. Весник на РМ, бр. 61 од 11.04.2018 година) , во своите одредби ги уредува родово сензуалните процедури при определување на статусот на бегалец или на лице со статус на супсидијарна заштита. 

Имено во чл. 6 алинеја 1 и 6 од овој Закон , во дела на прогон согласно чл. 1 А од Женевската конвенција ги регулира овие прашања дефинирајќи ги: 

· дела на физичко или ментално насилство, вклучувајќи и дела на сексуално насилство и 

· дела кои по својата природа се врзани за пол или деца 
Истовремено во член 7 , во делот за причини за прогон дефиниран е поимот група во таа насока дефинирана е и социјалната група. Во зависност од околностите на државата на потекло, една социјална група може да означува и група која се темели на сексуална ориентација . Сексуалната ориентација не се смета за дело казниво согласно со националното законодавство. Елементите поврзани со родот , кои го вклучуваат родовиот идентитет, треба да се земат предвид при определување на членство или карактеристика на одредена социјална група. 
Во членот за ранливи лица како категорија на лица предвидени во овој Закон, го регулира родовото насилство и истиот гласи: ,,Неопходно е при оценка на барањето за признавање на право на азил  да се имаат предвид облиците на прогонување специфични за половата припадност.“

Секторот за азил има двајца советници извршители-жени кои со решение се одговорни за постапување со ранлива категорија на лица , од причини што родово базирано насилство, како штетен акт спротивен на волјата на лицето, кој е базиран врз социјално пропишаните разлики меѓу мажите и жените вклучува физичка , сексуална или ментална повреда или страдање, закани од тој вид , принуда и лишување од слобода . 

Во однос на приемот на жени-бегалци и жени кои бараат азил, Министерството за труд и социјална политика управува со единствениот прифатен центар во земјата, Јавната установа за прием на баратели на азил, која се наоѓа во Визбегово. Во јуни 2016 година, Министерството ги разви стандардните оперативни процедури за превенција и одговор за родово базирано насилство (РБН) за приемниот објект, додека во мај 2017 година СОП за Прифатниот центар интегриран покрај РБН, целиот механизам за упатување на ранливите баратели на азил. Социјалните работници се достапни 24/7 и присуствуваа на различни обуки за обезбедување на заштита и управување со случаи во однос на ранливите поединци или проценка и профилирање на потенцијални жртви на насилство. Во соработка со агенциите на ОН и партнерските невладини организации, постојат и специфични психо-социјални програми и помош обезбедена преку различни активности и групни сесии.

Во однос на транзитните центри, преку своите работници за социјална заштита, министерството обезбедува помош и поддршка за сите мигранти регистрирани таму од страна на полицијата. Во однос на жените и девојките, за потребите на транзитните центри, Министреството разви  Внатрешни упатства и протокол за упатување за сите ранливи мигранти и идентификација на жртва на насилство или трговија со луѓе. Во партнерство со агенциите на ОН и невладините организации, транзитните центри се користат за нудење на посебни психосоцијални програми и групна поддршка, но со намалувањето на бројот на корисници, активностите исто така се одвиваат со пониска динамика.
Неповолни групи на жени
21.     Ве молиме дадете детални информации за спроведувањето на Новата стратегија за Ромите во Република Македонија (2014-2020) и Националниот акционен план 2016-2020 за зајакнување на положбата на жените Ромки во општеството (ставови 185 и 186) и за преземените мерки за справување со пресечни форми на дискриминација врз жените и девојките Ромки, особено во образованието, вработувањето, домувањето и пристапот до здравствената заштита. Ве молиме, исто така, да дадете информации за пресекувањето на облици на дискриминација со кои се соочуваат обесправените групи на жени, вклучувајќи ги и сиромашните и постарите жени, домаќинствата со жени на чело со жени, жените со посебни потреби, ЛЏБТИ жените и сексуалните работници при пристапот до образование, вработување, социјална помош, здравствени и други основни услуги, поделени по пол, етничко потекло и попреченост, како и за мерките кои се преземаат за решавање на таквата дискриминација.

21. Согласно Стратегијата за Роми во Република Македонија 2014-2020 и Националниот акциски план за зајакнување на положбата на Ромската жена во општеството 2016-2020 се спроведуваат следниве проекти:
Проект инклузија на деца во предучилишно образование 
Министерството за труд и социјална политика во соработка со Ромскиот едукативен фонд (РЕФ)  единаесет години по ред го имплементира проектот Инклузија на деца Роми во Јавните општински установи - детски градинки.
Вкупниот број на запишани деца во сите детски градинки во Република Македонија  е 34.521  од нив  718  или 2.07 %  деца се Роми. Надвор од пректот (родители кои сами го покриваат престојот на децата во градинка на ниво на Република  Македонија, запишани се вкупно 204 деца.

Во текот на учебната 2017-2018 година, опфатени се вкупно 510  деца во 19те градинки / општини од планираните 628 за тој период. Од нив  260 се девојчиња во вкупно 19 општини. Во просек, редовноста на децата во градинка е околу 65%. Според проектната статистика, осипот на деца од градинка во просек е 3.45%, при што може да се забележи поголем осип кај машките деца од 3.32% додека кај девојчињата осипот е 2.69.%.  Сите деца кои што посетуваат градинка редовно ги примиле вакцините.

Во рамките на овој проект, освен обврските кои ги превзема Министерството за труд и социјална политика административно и финансиски, исто така градинките и 19 општини поддржуваат престој за одреден број на деца Роми во градинките, за што потпишуваат договор со Министерството за труд и социјална политика.  На тој начин Владата на Република Македонија и Локалната Самоуправа ја покажува својата волја за придонес кон развојот на ромската заедница во Македонија
Проект Ромски информативни центри

Во моментот функцинираат 12 Ромски информативни центри во 12 општини и ангажирани се 16 лица од кои што 5 лица се од женски пол. Ромските информативни центри работат на терен, за навремено информирање, советување упатување и давање логистичка поддршка на граѓаните во насока на остварување на нивните права и обврски (од областите на социјалната заштита, вработување, здравство, домување и образование, вадење на лични документи и др), навремено без особени проблеми и  последици. Во период од јануари – март 2018 год дадени се 2354 услуги,  46.5 % или 1095 услуги се насочени кон жени кои што се обратиле во РИЦ (во областите на вработување 92 услуги, социјална заштита  626,  53 во областа на здравствена заштита, во областа на образование  67,  домување 85, антидискриминација 2, лична документација  108,  друго  62 )

 Акција за евиденција на лица во матична книга на родените   
Според последните податоци околу 600 Роми се соочуваат со проблемот на неевиденција во матична книга на родени и со тоа не можат да остварат ниту едно од правата предвидени со законите во Република Македонија.  Во рамките на ова активност главниот таргет се токму ромските жени и мајки чии што деца не се евидентирани во матична книга на родени . 

Од 1ви Април Управата за водење на матични книги  отвори Оглас со кој ќе се повикаат сите лица кои не се регистрирани во матичната книга на родени  да поднесат барања до Управата за дополнителен упис, со што Македонија ќе располага со официјални бројки на овие лица евидентирани во посебен Регистер и истовремено ќе има увид за каков вид на предмети се работи. 
РОМААКТЕД  

Новиот проект РОМААКТЕД кој ќе се имплементира во Република Македонија ќе биде финансиран од Советот на Европа и Европската Комисија. Советот на Европа во соработка со Европската  Комисија ги селектираше тренерите од оваа програма и невладина организација која ќе ги координира активностите. Во формирањето на локалните структури ромските жени и нивното вклучување е од особено значење

Мерки за времено згрижување на затекнатите лица под Кале 
Министерството за труд и социјална политика, постапувајќи по заклучокот од  Нацрт – записникот од Дваесет и шестата седница на Владата  на Република  Македонија одржана на 5.10.2017 година, во однос на обврската за сместување на затекнатите лица под Кале во установа за социјална заштита, превзема мерки преку ЈУ Меѓуопштинскиот центар за социјална работа на град Скопје за итно и времено сместување во објект  во Скопје кој е во надлежност на Министерството.  До крајот на ноември 2017 година од местото наречено ПОД КАЛЕ дислоцирани се 112 лица и сместени се во институции кои се во надлежност на Министерството за труд и социјална политика. Со ромските жени во семејствата се организираат работилници и се работи на подигнување на свеста.  Од вкупно 94 лица кои што се времено згрижени во објектот во Ранка Милановиќ, 53 се деца (машки 31, женски 22) додека пак возрасни 41 (21 машки, 20 женски)
Социјално мапирање

Министерството за труд и социјална од месец Април 2018 започнува со имплементација на нов Проект  за Социјално мапирање  финансиран од Европската Комисија. Со овој проект ќе се мапираат Ромските населби и ќе се добијат квалитативни и квантитативни податоци на Ромите во делот на образованието, вработувањето, домувањето, здравството, социјалната инклузија, поседување на документи и слично.

Во Агенцијата за вработување на Република Македонија се евидентирани 6202 невработени лица Роми кои активно бараат работа, од кои 2324 жени. Квалификационата структура на голем дел од овие лица е неповолна во однос на потребите и барањата на работодавачите, што реално ги намалува нивните можности за вработување, додека нискиот степен на образование на голем дел од лицата го отежнува и нивното вклучување во некои од програмите и активните мерки за вработување и успешно снаоѓање на пазарот на трудот.
Во рамките на Министерството за транспорт и врски и Кабинетот на Министерот без ресор г-дин Аксел Ахмедовски се подготви Правилник и критериуми за распределба на проекти за општините, кои што би се финансирале од националниот буџет во областа на инфраструктурата. Од оваа година зголемен е буџетот на средствата планирани за оваа цел.

Во врска со прашањето на локации за домување, односно изградба на објекти за домување за социјално ранливи групи во општина Шуто Оризари - Скопје, за која согласно Проект за домување на социјално ранливи групи Ф/П 1674 (2009) е планирана изградба на 51 стан во два објекти, се очекува дека општина Шуто Оризари ќе го донесе Деталниот урбанистички план, кој треба да биде изработен во најкраток можен рок од страна на Агенцијата за планирање на просторот на Република Македонија. 

Министерството за здравство продолжи со имплементација на Проектот за ромски здравствени медијатори (РЗМ). 

Министерството за труд и социјална политика во рамките на  информацијата за надминување на проблемот со неевиденција во матична книга на родени предложи подготовка на Програма за здравствена заштита на овие лица со посебен фокус ромската жена.

Брак и семејни односи
22.              Ве молиме објаснете како законската минимална возраст на брак, кој е поставен на 18 години за жените и за мажите, се применува особено кај ромските и албанските заедници каде практиката на детски брак е најраспространета. Ве молиме, исто така, дадете детални информации за преземените мерки за подигнување на јавната свест за негативните ефекти од детскиот брак врз уживањето на жените во нивните човекови права, особено нивните права на образование, вработување и здравје. Ве молиме наведете информации за системот на собирање на податоци во врска со де факто синдикатите меѓу малолетниците или кога еден од партнерите е мал? Ве молиме, исто така, дадете информации за заштитата што им се дава на жените по завршувањето на де факто синдикатите во однос на алиментацијата, детската поддршка и поделбата на имотот стекнат за време на сојузот.
22.  Во членот 16 од Законот за семејството (“Службен весник на Република Македонија.” бр.80/92, 9/96, 38/04, 33/06, 84/08, 67/10, 156/10, 39/12, 44/12, 8/14, 115/14, 104/15 и 150/15„), како брачна пречка е утврдена возраста за склучување на полноважен брак, при што не е дозволено лице кое не наполнило 18 години од животот да склучува брачна заедница. Со истата одредба е предвиден исклучок, така што надлежниот суд може во вонпарнична постапка, да дозволи склучување на брак на лице кое наполнило 16 години од животот ако утврди дека тоа достигнало телесна и душевна зрелост потребна за вршење на правата и должностите што настануваат во бракот, а по претходно прибавено мислење од здравствена установа и укажана стручна помош во центарот за социјална работа. Во постапката за донесување на одлука за давање на дозвола за склучување на брак судот ќе го сослуша малолетниот подносител на предлогот, неговите родители, односно старателот и лицето со кое малолетното лице сака да склучи брак.
Центрите за социјална работа при вршење на работите од својот делокруг ја следат состојбата во ранливите семејства и преземаат мерки за спречување на малолетнички бракови преку стручно – методолошка работа со родителите  и малолетните лица како и со укажување на последиците во случај на малолетнички бракови, со цел да превенираат одредени негативни појави, зајакнување на родителските компетенции и обезбедување  на стручна помош за надминување  на нарушени партнерски и родителски односи во семејството.
ЦСР како исклучиво надлежен орган за старателство врши надзор над вршењето на родителското право, а во случај да родителот го злоупотребува или занемарува родителското право презема соодветни мерки за заштита на личноста, правата и интересите на детето ( може да го одземе детето, да го смести во друго семејство, установа или постапка за одземање на родителското право) образование, вработување и здравје.
� Член 4 точка 3, 4, 5, 6, 7 од Закон за еднакви можности на жените и мажите (пречистен текст Сл. весник 201/15)


� Член 4 точка 3 од Закон за еднакви можности на жените и мажите (пречистен текст Сл. весник 201/15)





� КЕМ е формирана во 2006 година и е составена од пратеници на Собранието на Република Македонија. Согласно со ЗЕМ, КЕМ го следи спроведувањето на законите од областа на еднаквите можности на жените и мажите и недисикриминацијата, а во таа смисла, ја следи и имплементацијата на стратешките документи во оваа политика.


� Членови 11 и 12 од Законот за еднакви можности на жените и мажите


Согласно препораките од Групата на искусни експерти за системските прашања за владеење на правото во Република Македонија поврзани со следењето на комуникациите и Итните реформски приоритети за Република Македонија од Европската Комисија;� 


�Собранието на 22 декември 2017 ја ратификуваше Конвенцијата на Советот на Европа за спречување и борба против насилство врз жените и домашно насилство.


�(  ,,Сл. Весник на РМ ,, бр. 66/04, 139/08. 99/09, 149/14, 150/15 и 37/16)


� (,,Сл. Весник на РМ ,, бр. 177/15)





